
Dr. Mahathir 
terima Anugerah 
Pencapaian 
Seumur Hidup 
KUALA LUMPUR 9 Sept. - Bekas Perda-
na Menteri, Tun Dr. Mahathir Mohamad 
malam ini menerima Anugerah Pen-
capaian Seumur Hidup dari Malaysia 
Tatler, sebuah majalah gaya hidup mewah. 

Anugerah itu diberikan sempena sam-
butan ulang tahun ke-16 majalah tersebut 
yang diadakan di sebuah hotel di ibu nega-
ra, yang dihadiri oleh lebih 500 orang 
tetamu. 

Dr. Mahathir dipilih menerima anuge-
rah itu bagi menghargai peranan dan jasa 
beliau sebagai Bapa Pemodenan Malaysia. 

Setiap tahun Malaysia Tatler memberi 
penghargaan kepada individu yang terke-
muka, prolifik dan cantik di Malaysia yang 
menjadi arus perdana dalam masyarakat. 

Sempena ulang tahun itu juga, majalah 
itu menganjurkan kutipan derma mengisi 
tabung Yayasan Kepimpinan Perdana 
yang diterajui oleh Dr. Mahathir. 

Majalah yang diterbitkan oleh Kumpul-
an Edipresse dari Switzerland dan Com-
munication Management Ltd., Hong Kong 
itu berhasrat mengutip RM100,000 untuk 
membantu yayasan tersebut menjayakan 
aktiviti latihan kepimpinan dan pembang-
unan. 


